
Соёлоор харилцах Монголын нийгэмлэг (МОКС) уусч хөгжсөний 60 жилийн ойд 7

“Монгол ба Орос: сайн хөршийн найрсаг харилцаа” сэдэвт олон 
улсын эрдэм шинжилгээний бага хурадд оролцож буй Монгол-Оросын 
эрдэмтэд, В.В.Горбатко тэргүүтэй ОХУ-ын хүндэт зочид та бүхэнд Монгол 
Улсын Засгийн газрын нэрийн өмнөөс болон хувиасаа ЗХУ-тай соёлоор 
харилцах Монголын нийгэмлэг- МОКС байгуулагдсаны 60 жилийн ойн 
баярын мэнд хүргэж сайн сайхан бүхнийг хүсэн ерөөе.

Хөрш манай хоёр орны найрамдалт харилцааг хөгжүүлж, Монгол 
Улсын оюун санааны салбарын хөгжлийг дэлхийн сонгодог урлаг, их дээд 
сургуулийн боловсрол, шинжлэх ухааны онолын сэтгэлгээгээр тэтгэх, хүн 
ардаа эрүүлжүүлэн өсгөхөд ЗХУ-ын дэмжлэг туслалцааг авах, алсын 
зорилго өвөрлөсөн тэр үеийн Монголын шилдэг сэхээтнүүд уг байгууллагыг 
санаачилсан билээ. ЗХУ-д боловсрол эзэмшсэн үе үеийн сэхээтнүүд энэ 
байгууллагын цаашдын үйл ажиллагааг улам өргөтгөж, улс орныхоо хөгжил 
цэцэглэлтэнд жинтэй хувь нэмэр оруулж ирснийг соёлоор харилцах 
Монголын нийгэмлэгийн 60 жилийн ойг тэмдэглэж буй энэ өдрүүдэд онцлон 
тэмдэглэхэд таатай байна. Даяаршилын эринд ардчилал, зах зээлийн 
нийгэмд үйл ажиллагаа явуулж буй иргэний нийгмийн байгууллагууд үлгэр 
загвар авахуйц үйл ажиллагааны арвин их туршлагыг тус соёлоор харилцах 
Монголын нийгэмлэг хуримтлуулсан юм. Энэ байгууллага хоёр орны ард 
түмнүүдийг холбогч гүүр болж, засаг төрийн болон олон нийтийн 
байгууллагуудад дэмжлэг үзүүлж, эрхэм зорилгоо хэрэгжүүлэхдээ шударга 
дайчин, зохион байгуулалттай, туйлбартай үйл ажиллагааг явуулж байсан 
олон сайхан үлгэр жишээг бид өнөөдөр эргэн санаж түүнээс сургамж авах 
учиртай. Түүхэн хөгжидд улс орны өөрчлөлт шинэчлэлтэй ямагт хамт байж, 
олон улсын түвшинд үйл ажиллагаага явуулдаг болтлоо хөгжсөн энэ 
байгууллагын 60 жилийн ойг тэмдэглэх хүрээнд манай хоёр орны шинжлэх 
ухаан, боловсрол, соёл урлагийн байгууллага, эрдэмтэд соёл урлагийн 
зүтгэлтнүүдийн санаачлагаар зохион байгуулж буй энэхүү олон улсын эрдэм 
шинжилгээний хурад нь тус байгууллагын түүхэн замналыг нэгтгэн дүгнээд 
зогсохгүй хоёр орны харилцаа, хамтын ажиллагааг шинэ мянганд 
хөгжүүлэх чиглэл, арга замыг тодорхойлоход зохих үр дүнгээ өгнө гэдэгт 
эргэлзэхгүй байна. “Монгол ба Орос: сайн хөршийн харилцаа” сэдэвт олон 
улсын эрдэм шинжилгээний бага хурлын ажиллагаанд амжилт хүсье. Баялаг 
уламжлалтай манай хоёр орны сайн хөршийн найрсаг харилцааг 
хөгжүүлэхийн төлөө Монгол Улсын Засгийн газар чин сэтгэлээр зүтгэх 
болно. Манай ард түмнүүдийн эв найрамдал, харилцан ашигтай хамтын 
ажиллагаа мандан бадрах болтугай.

